«KEGOC» АҚ тарифтік сметаларының, инвестициялық бағдарламаларының орындалуы туралы, реттелетін қызметтерінің сапа мен сенімділік көрсеткіштерінің сақталуы және қызметінің тиімділігі көрсеткіштеріне қол жеткізілуі туралы тұтынушылар мен басқа да мүдделі тараптардың алдындағы 2021 жыл қорытындылары бойынша есепке ақпарат 
1. Табиғи монополия субъектісі туралы жалпы ақпарат.
«KEGOC» АҚ Қазақстан Республикасының Біртұтас энергетикалық жүйесінің Жүйелік операторы ретінде реттелетін қызметтер көрсетеді:
- Ұлттық электр торабы арқылы электр энергиясын жеткізу бойынша;

- электр энергиясын желіге босату мен тұтынуды техникалық диспетчерлеу бойынша;

- электр энергиясын өндіру мен тұтынуды теңгерімдеуді ұйымдастыру бойынша.

Осы қызмет түрлері бойынша Компания Табиғи монополия субъектілерінің мемлекеттік тіркеліміне енгізілген. 

«Электр энергетикасы туралы» заңмен Компанияға ТМД елдерінің энергия жүйелерімен қатарлас жұмысты ұйымдастыру, сонымен қатар іргелес мемлекеттердің энергия жүйелерінің Жүйелік операторларымен мемлекетаралық ЭЖЖ арқылы электр энергиясы ағымының көлемдерін келісу жүктелген. 

Компания қызметінің негізгі параметрлері.

2021 жылғы 31 желтоқсандағы жай-күй бойынша меншік капиталы 732,742 млрд. теңгені құрады. Компанияның мүліктік кешеніне кернеуі 110-1150 кВ әуе электр жеткізу желілері және Ұлттық электр торабын құрайтын және мемлекетаралық ағындарды, жалпы қолданыстағы электр станцияларынан қуат беруді, таратушы электр желілік компаниялар (ТЭК) және ірі тұтынушылар арасында байланысты қамтамасыз ететін тірек қосалқы станциялары кіреді. 

Компанияның балансындағы электр жеткізу желілерінің жалпы ұзындығы 26,973 мың км құрайды, кернеуі 35 – 1150 кВ, трансформаторларының белгіленген қуаты 38,743 ГВА қосалқы станциялардың жалпы саны 81 құрайды. Бұдан басқа, баланста ғимараттар мен құрылыстар, арнайы техника және басқа да негізгі құралдар бар.

«KEGOC» АҚ-да жұмыс істейтіндердің тізімдік саны 2021 жылғы 31 желтоқсандағы жай-күй бойынша 3 900 адамды құрады. 

2021 жылғы Компанияның өндірістік құрылымы: 9 ЖЭТ филиалы, ЖО ҰДО, Атқарушы дирекция, «Энергоинформ» АҚ.

      2021 жылғы 30 желтоқсанда Қазақстан Республикасы Үкіметінің 30.11.2021ж. № 858 қаулысына сәйкес жасалған сыйға тарту шартына сәйкес «KEGOC» АҚ «Жаңартылатын энергия көздерін қолдау жөніндегі қаржы-есеп айырысу орталығы» ЖШС-ға қатысу үлесінің 100%-ын мемлекеттік меншікке өтеусіз берді.
2. Табиғи монополиялар субъектілерінің қызметін жүзеге асыру қағидаларының 5-қосымшасына сай 1-нысан бойынша бекітілген инвестициялық бағдарламаның орындалуы туралы;
ҰЭТ жұмыс істеу сенімділігін қамтамасыз ету, желілердің өткізу қабілетін арттыру және энергия тиімділігін арттыру мақсатында Компания негізгі қорларды қайта құруға, техникалық қайта жарақтандыруға, сонымен қатар жаңа активтерді құруға бағытталған қаражаттарды салу және қайтару бойынша инвестициялық бағдарламаны іске асыруды жоспарлы түрде жалғастыруда.

Операциялық шығындарды өтеуден басқа қызмет көрсетуден болған кірістер 2021 жылға арналған инвестициялық бағдарламаны іске асыруға бағытталған. 
Қазақстан Республикасы Ұлттық экономика министрлігі Табиғи монополияларды реттеу комитетінің 2021 жылғы 11 наурыздағы №21-НҚ және Қазақстан Республикасы Энергетика министрлігінің 2021 жылғы 7 сәуірдегі №122 бірлескен бұйрығымен, сондай-ақ Қазақстан Республикасы Ұлттық экономика министрлігі Табиғи монополияларды реттеу комитетінің (бұдан әрі-ТМРК) 2021 жылғы 26 ақпандағы № 15-НҚ және ҚР ЭМ 2021 жылғы 19 сәуірдегі № 137 бірлескен бұйрығымен бекітілген жоспарлы жалпы мөлшері             48 593 млн. теңге инвестициялардың 2021 жылы нақты игерілген сомасы 44 227 млн. теңгені құрады. 
Толығырақ ақпарат 1-қосымшада берілген (Табиғи монополиялар субъектілерінің қызметін жүзеге асыру қағидаларының 5-қосымшасының 1-нысаны). 

3. Осы Қағидаларға 5-қосымшаға сәйкес 2-нысан бойынша бекітілген тарифтік сметаның баптар бойынша орындалуы туралы.
«KEGOC» АҚ-да «Табиғи монополиялар туралы» ҚР Заңының негізінде Табиғи монополияларды реттеу агенттігімен келісілген әдістемеге сәйкес кірістерді, шығындар мен қолданысқа енгізілген активтерді бөлек есепке алу жүргізіледі. Бұл ретте шығындарды қызмет түрлері бойынша бөлу қызметтер арасында шығындар мен активтерді бөлу базасын қолдану нәтижесінде алынған бөлу коэффициенттерін ескере отырып, жалпы шығыстарды негізге ала отырып жүзеге асырылады. Осыған байланысты қызмет түрлері бойынша шығындардың баптары бойынша ауытқулар негізінен бірдей және 2-қосымшада толығырақ ұсынылған (Табиғи монополиялар субъектілерінің қызметті жүзеге асыру қағидаларына 5-қосымшаның 2-нысаны).
Электр энергиясын жеткізу
Нақты деректер бойынша 2021 жылы электр энергиясын жеткізу бойынша қызметтер көрсетуге арналған шығындар  88,311 млрд. теңгені құрады, бұл тарифтік сметада көзделгеннен 5%-ға (3,858 млрд. теңгеге) жоғары. 
Қызмет көрсетуге арналған шығындар (өзіндік құн) 73,012 млрд. теңгені құрады немесе бекітілген тарифтік сметадан 5,044 млрд. теңгеге (7%) артық.
Кезең шығыстары бойынша шығындар тарифтік сметада көзделгендермен салыстырғанда 1,186 млрд.теңгеге (-7%) төмендеді. 
Техникалық диспетчерлендіру

Нақты деректер бойынша 2021 жылға электр энергиясын желіге босату және тұтынуды техникалық диспетчерлендіру бойынша қызметтер көрсетуге арналған шығындар 22,569 млрд. теңгені құрады, бұл тарифтік сметада көзделгеннен 1,548 млрд. теңгеге жоғары. 
Қызмет көрсетуге арналған шығындар (өзіндік құн) 15,453 млрд. теңгені құрады немесе бекітілген тарифтік сметадан  1,762 млрд. теңгеге (13%) артық.
Электр энергиясын өндіру-тұтынуды теңгерімдеу
Нақты деректер бойынша 2021 жылға электр энергиясын өндіру-тұтынуды теңгерімдеуді ұйымдастыру бойынша қызметтер көрсетуге арналған шығындар 19,487 млрд. теңгені құрады, бұл тарифтік сметада көзделгеннен 5,344 млрд. теңгеге жоғары. 
Қызмет көрсетуге арналған шығындар (өзіндік құн) 18,529 млрд. теңгені құрады немесе бекітілген тарифтік сметадан  5,440 млн. теңгеге (42%) артық.

4-5 Осы Қағидалардың 5-қосымшасының 3-нысаны бойынша реттелетін қызметтердің сапа мен сенімділік көрсеткіштерінің сақталуы туралы және осы Қағидалардың 5-қосымшасының 4-нысаны бойынша табиғи монополия субъектісі қызметінің сенімділік көрсеткіштеріне қол жеткізу туралы;

Реттеліп көрсетілетін қызметтердің сапасы мен сенімділігінің және табиғи монополиялар субъектілері қызметінің тиімділігінің көрсеткіштерін бекіту тарифтік реттеудің ынталандырушы әдісін қолдана отырып тарифтерді бекіту кезінде көзделген. 
Компания тұтынушылармен жасалған шарттар бойынша өз міндеттемелерін орындау бойынша тұрақты жұмыс жүргізеді. Тұтынушылармен жұмыс тиімділігінің көрсеткіші өткен кезеңдегі қаржылық көрсеткіштер, сондай-ақ 2021 жылы 101,3% құраған негізгі қызмет бойынша компанияның қызметтері үшін төлемдердің жиналу көрсеткіші болып табылады.

«KEGOC» АҚ-ның Жүйелік оператор ретіндегі жұмысының сапасының негізгі көрсеткіштерінің бірі Қазақстан БЭЖ-інде жиілікті ұстап тұру болып табылады. Есептік жылы Қазақстан БЭЖ-індегі жиілік 2020 жылғы сияқты 50 + 0,2 Гц нормативтік деңгейінде тұрақты сақталды.  
74 технологиялық бұзылыс есепке алынды (оның ішінде 2 авария, 4 I дәрежелі істен шығу және 68 II дәрежелі істен шығу). 2020 жылы 48 технологиялық бұзылыс есепке алынды (оның ішінде 1 авария, I дәрежелі 2 бас тарту және II дәрежелі 45 бас тарту). Технологиялық бұзылыстардың жалпы саны 2020 жылмен салыстырғанда 54%-ға өсті.
2021 жылы электр энергиясының жиынтық толымчыз босатылуы 2020 жылғы 1368,87 тыс. кВт.сағ. қарағанда 1176,95 мың. кВт.сағ. дейін төмендеді. Қазақстан бойынша жылдық ең жоғары жүктеме 2021 жылғы 14 желтоқсанда сағат 19-00-де тіркелді және 15 826 МВт құрады. 2020 жылмен салыстырғанда (7 желтоқсан, 19-00 сағат) ең жоғары жүктеме 65 МВт-қа немесе 0,4%-ға артты. Бұл ретте цифрлық майнингті жүзеге асыратын тұтынушыларға 330 МВт көлемінде шектеулер енгізілді.

6. «KEGOC» АҚ қызметінің негізгі қаржы-экономикалық көрсеткіштері.
2021 жыл оң қаржылық көрсеткіштермен аяқталды.
Қоғамның 2021 жылғы қызметінің нәтижелері бойынша таза пайда 33,14 млрд.теңгені құрады, бұл өткен жылмен салыстырғанда 10,9 млрд. теңгеге немесе 24,7% -ға төмендеді. 

2021 жылғы 31 желтоқсандағы жай-күй бойынша күмәнді борыштар бойынша резервті ескере отырып дебиторлық берешек 13,4 млрд. теңге мөлшерінде қалыптасты және 2021 жылдың басымен салыстырғанда 1,1 млрд. теңгеге немесе 8,8%-ға ұлғайды, бұл негізінен «Электр энергетикасы туралы» ҚР Заңына сәйкес 2021 жылғы 1 шілдеден бастап электр энергиясының шекті бағасына ЖЭК пайдалануды қолдауға үстеме қосылды, энергиямен жабдықтаушы ұйымдарда электр энергиясын сатып алуға жұмсалатын шығыс ұлғайды, бұл берешектердің өсуіне алып келді.
2021 жылғы 31 желтоқсандағы жай-күй бойынша сауда кредиторлық берешек 23,2 млрд.теңгені құрады және жыл басымен салыстырғанда 4,1 млрд. теңгеге немесе 21,6%-ға ұлғайды, бұл негізінен аяқталмаған құрылыс бойынша берешектің ұлғаюына байланысты.
7. Ұсынылған реттелетін қызметтер көлемі туралы.

2021 жылы электр энергиясын жеткізу бойынша көрсетілген қызметтердің жалпы көлемі 54 651,86 млн.кВтсағ. құрады, оның ішінде іс жүзінде төленетін қызметтер көлемі 50 824,34 млн.кВтсағ. құрады. Тарифтік сметада төленетін қызметтер көлемі 43 969,52 млн кВтсағ. мөлшерінде көзделді, жоспарлы көрсеткіштің артуы Қазақстан Республикасының электр энергиясының көтерме сауда нарығы субъектілерінің электр энергиясын жеткізу көлемінің 13,8%-ға (жоспар – 43 402 млн кВтсағ., факт-49 377 млн кВтсағ.) өсуіне, сондай-ақ тарифтік сметада жоспарланбаған экспортталатын электр энергиясының болуына (2021 жылдың қорытындысы бойынша электр энергиясы экспортының көлемі 1 317 млн кВтс құрады) байланысты болды.
2021 жылы электр энергиясын желіге босату мен тұтынуды техникалық диспетчерлендіру жөніндегі қызметтің көлемі 105 043 млн. кВтсағ-ты құрады, бұл тарифтік сметадағы жоспарланған көлемнен 1 570 млн. кВтсағ-қа төмен.   «KEGOC» АҚ тарифтік сметасында жоспарланған көлеммен салыстырғанда өңірлік энергия өндіруші ұйымдардың, сонымен қатар өнеркәсіптік кешендердің энергия өндіруші ұйымдарының электр энергиясын аз өндіруі орындалмаудың негізгі себебі болып табылады. Мына энергия өндіруші ұйымдар бекітілген көлемдерден барынша ауытқуға жол берген: «Севказэнерго» АҚ 655 млн. кВтсағ-қа, «Алматы Электр Станциялары» 327 млн. кВтсағ-қа, «МАЭК-Қазатомпром» ЖШС 256 млн. кВтсағ-қа, «Kazakhmys Energy» ЖШС 522 млн. кВтсағ-қа,  «ГРЭС Топар» ЖШС 438 млн. кВтсағ-қа.
2021 жылы электр энергиясын өндіру-тұтынуды теңгерімдеуді ұйымдастыру бойынша көрсетілетін қызметтер көлемі 205 149 млн.кВтсағатты құрады, бұл тарифтік сметада жоспарланғаннан 545 млн. кВтсағатқа жоғары. Қызметтер көлемінің артуының негізгі себебі майнингтік фермалар санының айтарлықтай өсуі болып табылады, бұл электр энергиясы өндірісінің артуына алып келді.
8. Реттелетін қызметтерді тұтынушылармен жүргізіліп жатқан жұмыс туралы.

2021 жылы көтерме сауда нарығы субъектілеріне жүйелік қызметтер жасалған шарттарға сәйкес толық көлемде көрсетілді. 2020 жылдан ауысқан және 2021 жылы жүйелік қызмет көрсетуге жасалған шарттардың (орталықтандырылған, орталықтандырылмаған) жалпы саны 930 дананы құрады.

2020 жылмен салыстырғанда шарттар санының өсуі көтерме сауда нарығына жаңа тұтынушылардың шығуымен байланысты (ЖЭК субъектілері, энергия өндіруші және энергиямен жабдықтаушы компаниялар):
- «KEGOC» АҚ желілері бойынша электр энергиясын жеткізу бойынша қызметтер – 369;

- электр энергиясын желіге босатуды және тұтынуды техникалық диспетчерлендіру жөніндегі қызметтер – 154;

- Қазақстан БЭЖ-інде электр энергиясын өндіру-тұтынуды теңгерімдеуді ұйымдастыру жөніндегі қызметтер – 406;

- резервтік электр қуатын жеткізу және беру жөніндегі қызметтер – 1;

Есептік кезеңде тұтынушылар тарапынан қызмет көрсетуден бас тарту мәселелері бойынша ресми наразылықтар, негізсіз шектеулер болған жоқ.
9. Қызмет перспективалары (даму жоспары), соның ішінде тарифтердің өзгеру мүмкіндігі туралы.

Заңнамада белгіленген тәртіпте ТМРК-ның 2021.08.16 №79-НҚ бұйрығымен «KEGOC» АҚ-ның 2021-2026 жылдардағы бесжылдық кезеңге арналған электр энергиясын жеткізу, электр энергиясын желіге босату және тұтынуды техникалық диспетчерлендіру, электр энергиясын өндіру-тұтынуды теңгерімдеуді ұйымдастыру бойынша реттеліп көрсетілетін қызметтеріне тарифтер, тарифтік сметалар 2021 жылғы 1 қазаннан бастап 2026 жылғы 30 қыркүйекті қоса алған мерзімге  мынадай мөлшерлерде бекітілді:
	теңге/кВтсағ
	01.10.2021-30.09.2022 ж.
	01.10.2022-30.09.2023 ж.
	01.10.2023-30.09.2024 ж.
	01.10.2024-30.09.2025 ж.
	01.10.2025-30.09.2026 ж.

	Электр желілері арқылы электр энергиясын жеткізу
	2,797
	2,848
	3,004
	3,106
	3,134

	Электр энергиясын желіге босатуды және тұтынуды техникалық диспетчерлендіру
	0,306
	0,314
	0,333
	0,348
	0,355

	Электр энергиясын өндіру-тұтынуды теңгерімдеуді ұйымдастыру
	0,098
	0,102
	0,105
	0,108
	0,110


Инвестициялық бағдарламаны іске асыру шеңберінде, 2021-2025 жылдары Компания «ЖЭТ филиалдарында 220-500 кВ ӘЖ-ні қайта құру» (ҰЭТ-ты қалпына келтіру)», «Қазақстан БЭЖ-і Батыс аймағының электр тораптарын күшейту» және «Түркістан қаласын сырттан электрмен жабдықтау схемасын күшейту» және «Солтүстік-Оңтүстік тұрақты ток желісін салу, электр энергетикасы жүйесінің Оңтүстік аймағын күшейту» жобаларын іске асыруды жоспарлап отыр.
2022 жылға арналған бизнесті трансформациялау бағдарламасы бойынша:

«KEGOC» АҚ Бизнесті трансформациялау бағдарламасын аяқтау мақұлданды. «KEGOC» АҚ Бизнесті трансформациялау бағдарламасының 2022-2023 жылдарға арналған Жол картасының бақылау нүктелері жөніндегі іс-шараларды операциялық қызметке ауыстырылсын, ал трансформациялау бағдарламасының іске асырылған бастамалары бойынша пайдаға қол жеткізуді бақылау «KEGOC»АҚ Бизнес-жоспарының іске асырылу барысы туралы есеп шеңберінде жүзеге асырылсын.
Біріктірілген менеджмент жүйесінің (БМЖ) нәтижелі жұмыс істеуін қамтамасыз ету бойынша жұмыс шеңберінде 2021 жылы ISO 9001, ISO 14001, ISO 45001, ISO 27001 талаптарына сәйкестігіне қадағалау аудиті жүргізілді, оның нәтижелері бойынша Компания БМЖ-ның халықаралық стандарттар талаптарына сәйкестігін растады.
Табиғи монополия саласындағы тарифтік саясатты жетілдіруге қатысу

Компания табиғи монополиялар субъектілерінің қызметін реттейтін нормативтік-құқықтық актілерге өзгерістер енгізу бойынша ведомствоаралық жұмыс топтарының жұмысына белсенді қатысады.[image: image1.png]

